საქართველოს შრომის, ჯანმრთელობისა და                                                                                      დანართი 1
სოციალური დაცვის სამინისტროს მოსაზრება 
		
ნარკოპოლიტიკის ეროვნული პლატფორმის კანონპროექტით
გათვალისწინებული საკითხებზე საქართელოს შრომის, ჯანმრთელობისა და სოციალური დაცვის სამინისტროს მოსაზრებები

1. ნარკოტიკულ და ფსიქოტროპულ ნივთიერებათა, აგრეთვე ფსიქოტროპული ნივთიერებების შესაბამის სიებში გადანაწილება და მათზე შესაბამისი ზომის კონტროლის განსაზღვრა, ამავდროულად, ამ ნივთიერებების ფლობისთვის ზუსტი სისხლისსამართლებრივი პასუხისმგებლობის ზომის განსაზღვრა:

წარმოგიდგენთ შენიშვნებს სიებთან მიმართებაში:

1. პროექტით წარმოდგენილ სიებში  საერთაშორისო კონტროლს დაქვემდებარებული ნარკოტიკული საშუალებებისა და ფსიქოტროპული ნივთიერებების ნუსხა არ არის სრულყოფილად წარმოდგენილი, არ შეესაბამება გაეროს ნარკოტიკებზე კონტროლის საერთაშორისო კომიტეტის მიერ  განახლებულ ე.წ. „ყვითელ“ (ნარკოტიკული საშუალებები) და „მწვანე“ სიებს (ფსიქოტროპული ნივთიერებები).   

2. სიებში მითითებულ მთელ რიგ დასახელებებზე არ არის მითითებული IDA   კოდი.

3. აუცილებელია  თითოეულ სიას ჰქონდეს ქვე-ჯგუფები,  ვინაიდან ერთ სიაში შეიძლება შედიოდეს ნარკოტიკული საშუალებაც, ფსიქოტროპული ნივთიერებაც და პრეკურსორიც. ამავე დროს რისკისა და კონტროლის რეჟიმის თვალსაზრისით მათთან გათანაბრებული ისეთი ნივთიერებაც, რომელიც არ არის კონვენციის წარმოდგენილი სახით მარტო სიის დასახელების მითითება ხელს შეუშლის სამართალდამცავ ორგანოებს, ადვოკატებს .

შეთავაზებული იქნა შემდეგი ვარიანტი:
N1 სია  სპეციალურ კონტროლს დაქვემდებარებული ნივთიერებები:
1.1  ნარკოტიკული საშუალებები;
1.2 ფსიქოტროპული ნივთიერებები;
1.3 პრეკურსორი.
N2  სია  სპეციალურ კონტროლს დაქვემდებარებული ნივთიერებები:
1.1  ნარკოტიკული საშუალებები;
1.2 ფსიქოტროპული ნივთიერებები;
1.3 კონტროლის რეჟიმით მათთან გათანაბრებული (ტრამალი, ბუტორფანოლი, კოდეინის თილმორფინი და ასე შემდეგ კომბ პრეპარატები);
N3  სია  სპეციალურ კონტროლს დაქვემდებარებული ნივთიერებები: 
1.1 ფსიქოტროპული ნივთიერებები ;
1.2  კონტროლის რეჟიმით მათთან გათანაბრებული (კეტამინი, ზოპიკლონი, გაბაპენტინი, ზალეპლონი და სხვა);
N4 სია ნივთიერებები (პრეკურსორებს), რომლებიც ხშირად გამოიყენება ნარკოტიკული საშუალებებისა და ფსიქოტროპული ნივთიერებების უკანონო დამზადებისათვის.
ცხრილი N1;
ცხრილი N2.
4. გამა ოქსი ერბომჟავა ერთდროულად არის N2 სიაში და N3 სიის  მე-2 ცხრილში.
5. სიების შედგენის პრინციპი  ეწინააღმდეგება  კონვენციების სიების შედგენის პრინციპს. კერძოდ,   საერთაშორისო  კონტროლს დაქვემდებარებული ფსიქოტროპული ნივთიერებები კონტროლის უფრო ნაკლებ რეჟიმშია  (სია 3, ცხრილი N2), ვიდრე ისეთი ნივთიერებები, რომლებიც არ ექვემდებარებიან საერთაშორისო კონტროლს, მაგალითად ბაკლოფენი და ბაკლოსანი, რომელიც  მე-3 სიის N1 ცხრილშია. აღნიშნული ეწინააღმდეგება, თვით პროექტის ავტორების მიერ მე-5 მუხლის მე-3 პუნქტის ფორმულირებას.
6. გაუგებარია, რა პრინციპზე დაყრდნობით განესაზღვრა კონტროლის უფრო მკაცრი რეჟიმი ბაკლოსანსა და გაბაპენტინს ( მე-3 სიის N1 ცხრილი), ვიდრე  ზალეპლონსა და ზოპიკლონს  (მე-3 სიის N2 ცხრილი).
7. გაუგებარია  მე-3 სიის N1 ცხრილში ერთად ბაკლოსანისა და გაბაპენტის და საერთაშორისო კონტროლს დაქვემდებარებული პრეკურსორების (ეფედრინი, ფსევდოეფედრინი, ნორეფედრინი) შეტანა. შესაბამისად განმარტებითი ბარათის  მე-6 პუნქტი,  მე-3 სიის N1 და N2 ცხრილების კონტროლის რეჟიმიდან გამომდინარე, დასაბუთება სჭირდება იმ გარემოებას, რომ ბაკლოსანისა და გაბაპენტინის არასამედიცინო მიზნით გამოყენება, უფრო საშიშია, ვიდრე  1971 წლის კონვენციის N4 სიაში შესული ნებისმიერი ფსიქოტროპული ნივთიერების.
8. დასაზუსტებელია მე-3 სიის,  რომელ ცხრილს მიეკუთვნება დექსტრომეტორფანის შემცველი კომბინირებული პრეპარატები. თვითონ სუბსტანციაზე რა კონტროლის რეჟიმი გვაქვს, მართალია ის არ მიეკუთვნება საერთაშორისო კონტროლს, მაგრამ ვინაიდან საქართველოში აქტუალურია მისი შემცველი კომბინირებული პრეპარატები, მიზანშეწონილია მისი სიაში შეტანა.
9.რელადორმის შემადგენლობაში უნდა მივუთითოთ შემადგენილი ნივთიერებების შემცველობა, მაგრამ არა რაოდენობა,  ვინაიდან თითოეულს გააჩნია მოქმედი ნივთიერებების ფუძეზე გადაანგარიშების კოეფიციენტი და რეალურად შემცველობა სხვა იქნება. ეს ხელს შეუშლის სამართალდამცველ ორგანოებს.
10. ჩვენი აზრით, გასავლელია და შესაჯერებელია საკითხი მცენარე კანაფის, კანაფის ზეთისა და კანაფის თესლის შესახებ. 

დამატებით წარმოგიდგენთ  ჩვენს შენიშვნებს  პლატფორმის მიერ წარმოდგენილ ნარკოპროექტთან (რომელიც არ არის ასახული  ცხრილში) დაკავშირებით, ასევე ჩვენს წინადადებებს ცალკეულ მუხლებში ცვლილებების განხორციელების საჭიროების თაობაზე.
11. მუხლი 3 - გადასახედია ტერმინები:
11.1. ამ მუხლში გამოყენებული განმარტებებით ნარკოტიკული საშუალება,  ფსიქოტროპული ნივთიერება და პრეკურსორი არის მხოლოდ ის ნივთიერებები, რომლებიც გაეროს საერთაშორისო კონვენციებითაა განსაზღვრული, როგორც ნარკოტიკული საშუალება, ფსიქოტროპული ნივთიერება ან პრეკურსორი, თუმცა სიების სათაური არ იძლება მათი დიფერენცირების საშუალებას. ამავდროულად, ამავე სიებში შესულია მაღალი რისკის ნივთიერებები, რომლებიც კონტროლს ქვეშ იმყოფებიან  მხოლოდ საქართველოში. 
11.2. „ნარკოტიკული საშუალების ანალოგი“, რომელიც  თავისი შინაარსით ახალი ფსიქოაქტიური ნივთიერებაა. 
11.3. „სპეციალურ კონტროლს დაქვემდებარებული ნივთიერების ეტალონური სტანდარტული ნიმუშები“ – უნდა დარჩეს ძველი რედაქციით.
11.4. „ნარკოტიკული საშუალების ანალოგი“, რომელიც  თავისი შინაარსით ახალი ფსიქოაქტიური ნივთიერებაა. 
11.5. მოქმედი კანონით,  ტერმინი პრეპარატი არის „ნებისმიერ ფიზიკურ მდგომარეობაში არსებული, კომბინირებული სამკურნალო საშუალება, რომელიც ფარმაკოლოგიურად აქტიურ სხვა ნივთიერებასთან (ნივთიერებებთან) ერთად შეიცავს ერთ ან რამდენიმე სპეციალურ კონტროლს დაქვემდებარებულ ფარმაცევტულ სუბსტანციას. საჭიროებს დაზუსტებას, უფრო მეტ კონკრეტიკას. 
1971 წლის „ფსიქოტროპული ნივთიერებების შესახებ“ გაეროს კონვენციის მე-3 მუხლის მე-2 და მე-3 პუნქტების საფუძველზე პროექტის  მე-5 მუხლში   უნდა შევიდეს  ფორმულირება იმის თაობაზე, რომ საქართველოს ჯანდაცვის მინისტრს შეუძლია თავის გადაწყვეტილებით კონტროლს დაქვემდებარებული  ნუსხიდან ამოიღოს ის პრეპარატები, რომლებთაგანაც ადვილად არ გამოიყოფა ფსიქოტროპული ნივთიერება, და რომელთა გამოყენება საფრთხეს არ უქმნის ადამიანის ჯანმრთელობას. აღნიშნულზე შეტყობინება ეგზავნება გაეროს ნარკოტიკებზე კონტროლის საერთაშორისო კომიტეტს, თუმცა მათზე ვრცელდება კონტროლის ნაწილობრივი მექანიზმები (კორვალოლი, ვალოკორდინი, გლუფერალი, ბელატამინალი და ა. შ. შეიცავს სპეციალურ კონტროლს დაქვემდებარებულ ნივთიერებებს).
11.6.   მე-3 მუხლის 31-ე პუნქტის მიხედვით:
 სპეციალურ კონტროლს დაქვემდებარებული ნივთიერების იმპორტი,ექსპორტი, ტრანზიტი, რეექსპორტი, მიწერით საწყობში/ტერმინალში საქონლისშენახვის რეჟიმში მოქცევა – საქართველოს საგადასახადო კოდექსითგანსაზღვრული იმპორტი, ექსპორტი, ტრანზიტი, რეექსპორტი, მიწერით საწყობში/ტერმინალში საქონლის შენახვის რეჟიმში მოქცევა;

მიზანშეწონილია, აუცილებელია  გადმოვიტანოთ თითოეული განმარტება და ისე ჩამოვაყალიბოთ ეს პუნქტი.

12. მე-4 მუხლთან მიმართებით მიზანშეწონილია:

12.1. მე-6 პუნქტში განსაზღვრული სიებში ცვლილებებისა ან/და დამატებების შეტანის საფუძვლები ჩამოყალიბდეს შემდეგი რედაქციით:
ა) გაეროს გენერალური მდივნის ოფიციალური შეტყობინება ან/ და კომპეტენტური ორგანოს მისამართით გადმოგზავნილი გაეროს ნარკოტიკებზე კონტროლის საერთაშორისო კომიტეტის ცირკულარული წერილი, ან/და 1961, 1971 და 1988 წლის საერთაშორისო კონვენციების თანდართული განახლებული სიები. 
12.2. პუნქტი 7-ში გაურკვეველია ვის შეაქვს IV სიაში დამატებები და ვინ ამტკიცებს.
„განსაზღვრულია  საქართველოში სპეციალურ კონტროლს დაქვემდებარებულ ნივთიერებათა I, II და III სიებში ცვლილებები და დამატებები შეაქვს საქართველოს პარლამენტს საქართველოს მთავრობის შესაბამისი რეკომენდაციის გათვალისწინებით.“  

13. მე-5 მუხლთან მიმართებაში:   
13.1. სპეციალურ კონტროლს დაქვემდებარებულ ფარმაცევტულ პროდუქტთან გათანაბრებული სამკურნალო საშუალებებზე ვრცელდება სიებში შეტანილი სპეციალურ კონტროლს დაქვემდებარებული ნივთიერებებისათვის დადგენილი კონტროლის რეჟიმი და ლეგალური ბრუნვის წესები.

ეს მოცემულობა საჭიროებს ცვლილებას, ვინაიდან, „წამლისა და ფარმაცევტული საქმიანობის შესახებ“ საქართველოს კანონოს თანახმად, მათზე ვრცელდება ისეთი კონტროლის რეჟიმი, როგორიც ფსიქოტროპულ ნივთიერებებზე.

13.2. მუხლის მე-6 პუნქტით ოდენობა არ განისაზღვრება III სიის №2 ცხრილში და IV სიაში შეტანილ ნივთიერებათა წამლის ფორმებზე, აგრეთვე იმ პრეპარატებზე, , რომლებიც არ არის შეტანილი სიებში

ჩანაწერი საჭიროებს დაზუსტებას, ვინაიდან III სიის შენიშვნაში მითითებულია, რომ გარდა გამონაკლისებისა ოდენობები არ ისაზღვრება.

მიზანშეწონილია მე-6 მუხლს დაემატოს ახალი პუნქტი შემდეგი რედაქციით
“უკანონო მფლობელობიდან, ან ბრუნვიდან ამოღებული სპეციალურ კონტროლს დაქვემდებარებულ ნივთიერებათა შემცველი მცენარეების და სოკოების, ასევე, მათ შემცველ პროდუქტებზე   მცირე, დიდ და განსაკუთრებით დიდ ოდენობების განისაზღვრის შესახებ, მასში სპეციალურ კონტროლს დაქვემდებარებული მოქმედი ნივთიერებების ოდენობების შესაბამისად;”
მიზანშეწონილია დაემატოს ცალკე მუხლი ან სიებს დაემატოს ცალკე სია- სპეციალურ კონტროლს დაქვემდებარებული ნივთიერებების შემცველი მცენარეები და სოკოები.

14. მე-3 მუხლში არის მითითებული, რომელი მიეკუთვნება ნარკოტიკული საშუალებების, ფსიქოტროპული ნივთიერებებისა და პრეკურსორების შემცველ მცენარეებსა და სოკოებს, თუმცა ისინი შემდგომ არ არიან ცალკეულის გარდა სიებში შესული ასასხული.

15. მუხლი 8-ის   მე-2 პუნქტით განსაზღვრულია, რომ   II სიის ფარმაცევტული პროდუქტის გამოსაწერი რეცეპტის ბლანკების საჭირო რაოდენობით დამზადებას უზრუნველყოფს საქართველოს შრომის, ჯანმრთელობისა და სოციალური დაცვის სამინისტრო.
დასამატებელია  III  სიის ფარმაცევტულ პროდუქტზე რეცეპტების  დაბეჭვდვის უფლება ვის გააჩნია.  
16. მე-9 მუხლთან დაკავშირებული შენიშვნები: 
პუნქტი N2---ამოსაღებია, ვინაიდან მცნება ფიქსირებული კვოტა რა არის არ არსებობს დეფინიცია და  ასევე, არ არსებობს საერთაშორისო ვალდებულება, სპეციალურ კონტროლს დაქვემდებარებულ ცალკეულ ნივთიერებებზე (სავარაუდოდ ისეთ ნივთიერებებზე, რომლების არ ექვემდებარებიან საერთაშორისო კონტროლს) წარედგინოს კვოტა დასამტკიცებლად გაეროს ნარკოტიკების კონტროლის საერთაშორისო კომიტეტს.
მე-3 პუნქტში  იგივე მეორდება და უფრო სრულყოფილად. ამიტომ მე-2 პუნქტი ამოსაღებია.
17. მუხლი 11- 1-ლი პუნქტი ჩვენი აზრით, დასამატებელია  რეალიზაცია-გაყიდვა, ან შეთავაზება ინტერნეტის მეშვეობით.

18. მუხლი 12  მიზანშეწონილია ჩამოყალიბდეს შემდეგი რედაქციით-  
„სპეციალურ კონტროლს დაქვემდებარებული ფარმაცევტული პროდუქტის  და ლეგალური ბრუნვის რეჟიმის თვალსაზრისით მასთან გათანაბრებული სამკურნალო საშუალებების საბითუმო და საცალო რეალიზაციით დაკავებული იურიდიული პირები, რომლებსაც გააჩნიათ  სპეციალურ კონტროლს დაქვემდებარებულ ნივთიერებათა ლეგალურ ბრუნვაზე შესაბამისი ნებართვა,  ვალდებულნი  არიან კომპეტენტურ ორგანოს წარუდგინოს ინფორმაცია საქართველოს შრომის, ჯანმრთელობისა და სოციალური დაცვის მინისტრის მიერ დამტკიცებული ნორმატიული აქტის შესაბამისად.“
19. მე-15 მუხლთან დაკავშირებით:
პამოსაღებია პუნქტი ვ) ( სპეციალურ კონტროლს დაქვემდებარებული ნივთიერების შემცველი მცენარისა და სოკოს მიცელიუმის დათესვა, მოყვანა და კულტივირება)
დასამატებელია პირველ პუნქტში  დ) ქვეპუნქტად.
20. 17-ე მუხლთან მიმართებაში (სპეციალურ კონტროლს დაქვემდებარებულ ნივთიერებათა სასწავლო , სამეცნიერო - კვლევით , საექსპერტო და კრიმინალისტიკურ საქმიანობაში გამოყენება)
დასაზუსტებელია - კომპეტენტური ორგანო არ გასცემს კერძო საექსპერტო დაწესებულებებზე, კერძო სასწავლო  დაწესებულებაზე რაიმე ნებართვას, ეს სცილდება  კომპეტენციას და არ არის ასახული არც /ლიცენზიებისა და ნებართვების შესახებ:“ საქართველოს კანონში. აღნიშნული ჩაწერითით სასწავლო, სამეცნიერო - კვლევით, საექსპერტო და კრიმინალისტიკურ საქმიანობაში  სპეციალურ კონტროლს დაქვემდებარებულ ნივთიერებათა გამოყენების უფლება აქვს მხოლოდ სახელმწიფო დაწესებულებას.
21. მე-19 მუხლთან დაკავშირებით (ფიზიკური პირის ინდივიდუალური საჭიროებისათვის სპეციალურ კონტროლს დაქვემდებარებული ფარმაცევტული პროდუქტის საქართველოში შემოტანა და საქართველოდან გატანა)
მუხლში  ჩამოყალიბებულია ტრანზიტით მიმავალი ავადმყოფის მკურნალობისათვის ნარკოტიკული საშუალების და ფსიქოტროპული ნივთიერების გამოყენების ზოგადი პრინციპები და არაფერია ნათქვამი საქართველოში სამოგზუროდ ან მივლინებით ჩამოსულ უცხო ქვეყნის მოქალაქეზე, რომელიც თავისი ჯანმრთელობის მდგომარეობიდან გამომდინარე საჭიროებს ნარკოტიკული საშუალებებითა ან/და ფსიქოტროპული ნივთიერებებით მკურნალობას. ამ საკითხთან დაკავშირებით არსებობს გაეროს სპეციალური რეკომენდაცია, რომლის თანახმადაც მხარეებმა ეროვნულ კანონმდებლობებში უნდა გაითვალისწინონ არა მხოლოდ ტრანზიტით მიმავალი ავადმყოფები, არამედ სამოგზუროდ ან მივლინებით ჩამოსული უცხო ქვეყნის მოქალაქეებიც. 
22. 30-ე მუხლის:
22.1.  მე-2 პუნქი ჩამოყალიბდეს შემდეგი რედაქციით:
სპეციალურ კონტროლს დაქვემდებარებულ ნივთიერებათა I, II  და III სიებში შესული ნივთიერებების  შემოტანამდე (გატანამდე) შემომტანი (გამტანი) იურიდიული პირი ვალდებულია მიიღოს წინასწარი შეთანხმება და ნებართვა, რომელსაც გასცემს საქართველოს შრომის, ჯანმრთელობისა და სოციალური დაცვის სამინისტროს კონტროლს დაქვემდებარებული კომპეტენტური სამსახური. 
22.2. მე-3 პუნქტი ჩამოყალიბდეს შემდეგი რედაქციით:
„სპეციალურ კონტროლს დაქვემდებარებულ IV სიის  ცხრილში შეტანილი ნივთიერებების წამლის ფორმებზე  იმპორტის ან ექსპორტის განხორციელებამდე იურიდიული პირი ვალდებულია მიიღოს წინასწარი შეთანხმება და ნებართვა, რომელსაც გასცემს საქართველოს შრომის, ჯანმრთელობისა და სოციალური დაცვის სამინისტრო.შესული ნივთიერებების  შემოტანამდე (გატანამდე) შემომტანი (გამტანი) იურიდიული პირი ვალდებულია მიიღოს წინასწარი შეთანხმება და ნებართვა, რომელსაც გასცემს საქართველოს შრომის, ჯანმრთელობისა და სოციალური დაცვის სამინისტროს კონტროლს დაქვემდებარებული კომპეტენტური სამსახური.  (საქართველოს მთავრობის 2016 წლის 1 ივლისის N304 დადგენილების შესაბამისად.  გაეროში საქართველოს გაცხადებული აქვს, რომ  წინასწარი შეთანხმების დოკუმენტს იმპორტ-ექსპორტზე ვითხოვთ პრეკურსორების ორივე ცხრილზე).
სპეციალურ კონტროლს დაქვემდებარებულ IV სიის  ცხრილში შეტანილი  იმ ნივთიერებებზე, რომლებიც არ წარმოადგენენ ფარმაცევტულ პროდუქტს,   იმპორტის ან ექსპორტის განხორციელებამდე იურიდიული პირი ვალდებულია მიიღოს წინასწარი შეთანხმების დოკუმენტი და იმპორტიორის/ექსპორტიორის ან საბაჟო დეპარტამენტის წერილობითი მიმართვის საფუძველზე, სამინისტრო, სააგენტოს მეშვეობით, წინასწარი შეთანხმების დოკუმენტის საფუძველზე, გასცემს წერილობით ნებართვას/თანხმობას, საქართველოს საბაჟო საზღვარზე ტვირთის გადაადგილებასთან დაკავშირებით.(საქართველოს მთავრობის 2016 წლის 1 ივლისის N304 დადგენილების შესაბამისად).“
 
22.3. მე-4 პუნქტი   უნდა ჩამოყალიბდეს შემდეგი რედაქციით:
„სპეციალურ კონტროლს დაქვემდებარებულ ნივთიერებათა I, II, III  და IV სიაში  შეტანილი ნივთიერებების  წინასწარი ნებართვის გარეშე საქართველოში შემოტანის (იმპორტის) მცდელობისას საქართველოს ფინანსთა სამინისტროს შესაბამისი სამსახური უზრუნველყოფს ტვირთის დაბრუნებას მიმწოდებლის ხარჯით (საქართველოს მთავრობის 2016 წლის 1 ივლისის N304 დადგენილების შესაბამისად).
22.4. მე-5 და 6  პუნქტი-დასაკორექტირებელია შემდეგი სახით:
„5. სანებართვო მოწმობის გაცემამდე სპეციალურ კონტროლს დაქვემდებარებულ ნივთიერებათა I, II, III  და IV სიაში შეტანილი ნივთიერებების  იმპორტი (ექსპორტი) ) წინასწარ თანხმდება ექსპორტიორი (იმპორტიორი) ) ქვეყნის უფლებამოსილ ორგანოსთან, , რისთვისაც კომპეტენტური ორგანო გასცემს წინასწარი შეთანხმების დოკუმენტს. .
 6.  წინასწარ შეთანხმებას საჭიროებს  სპეციალურ კონტროლს დაქვემდებარებულ ნივთიერებათა I, II, III  და IV სიის  ნივთიერების და სპეციალურ კონტროლს დაქვემდებარებულ ფარმაცევტულ პროდუქტთან გათანაბრებული სამკურნალო საშუალებების იმპორტი (ექსპორტი)), აგრეთვე საქართველოში წარმოებული იმ კომბინირებული ფარმაცევტული პროდუქტის ექსპორტი, რომელიც შეიცავს III სიასა და IV სიის N1 ცხრილში შეტანილ  ნივთიერებებს..“
22.5. პუნქტი 13  დასაკორექტირებელია- რეალურად აღნიშნულ დოკუმენტს წარმოადგენენ იმპორტიორები. პუნქტი ჩამოყალიბდეს შემდეგი სახით:
„საიმპორტო (საექსპორტო) ოპერაციის დასრულებისთანავე  (5 სამუშაო დღის ვადაში) იმპორტ/ექსპორტიორი  აწვდის ინფორმაციას სპეციალურ კონტროლს დაქვემდებარებულ ნივთიერებათა ფაქტობრივი იმპორტის (ექსპორტის) შესახებ კომპეტენტურ ორგანოს, ფაქტობრივად იმპორტირებულ (ექსპორტირებულ) ნივთიერებათა დასახელების, რაოდენობისა და იმპორტის (ექსპორტის) განხორციელების თარიღის მითითებით.“
მიზანშეწონილად მიგვაჩნია, თუ მუხლის სათაურია იმპორტ-ექსპორტი, მაშინ ყველგან ვიხმაროთ ეს ტერმინი და არა შემოტანა (გატანა).  თუ ამ გარემოებას არ გავითვალისწინეთ, გამოდის, რომ ქვეყანაში  შემოტანილ (საბაჟო ტერიტორიაზე), თუნდაც სარეექსპორტო ნარკოტიკულ საშუალებებზეც წინასწარი შეთანხმების დოკუმენტი გაიცეს.
გარდა აღნიშნულისა,  მიზანშეწონილად მიგვაჩნია ამ მუხლში განისაზღვროს ტრანზიტის  წესი.   საქართველო არის ტრანზიტის ქვეყანა და ის, რომ არ არის განსაზღვრული ტრანზიტზე ნებართვის გამცემი  და რომელი უწყებაა ტრანზიტზე პასუხისმგებელი, გარკვეულ საფრთხეებს წარმოშობს.
დასამატებელია ფორმულირება, თუ როგორ მოახდინოს ფიზიკურმა პირმა, რომელიც ვერ გადის საქართველოდან, მაგრამ ექიმი უწევს რეკომენდაცია შეიძინოს ის მედიკამენტი, რომელიც არ არის საქართველოში რეგისტრირებული.

23. 35-ე მუხლთან მიმართებაში (ნარკოლოგიური მომსახურების მიმწოდებელი დაწესებულება)

23.1. უნდა დაემატოს ჩანაწერი იმის თაონაზე, რომ ამბულატორიულ დაწესებულებას, რომელიც ახორციელებს ჩანაცვლებით პროგრამას  უნდა გააჩნდეს ნებართვა ამ კუთხით და შესაბამისი ჩანაწერი უნდა გაჩნდეს „ლიცენზიების ად ანებართვების შესახებ“ საქართველოს კანონში.
23.2. აუცილებლად უნდა დაემატოს ფორმულირება იმის თაობაზე,   რომ  ნებართვას საჭიროებს სპეციალურ კონტროლს დაქვემდებარებულ ნივთიერებით   ნარკოლოგიური მომსახურების მიმწოდებელი დაწესებულება (ამპულატორია, სტაციონარი).

24. 39-ე მუხლთან მიმართებაში (გარდამავალი დებულება):

24.1. მე-3 პუნქტის ა) და ბ) ქვეპუნქტებით  გათვალისწინებული წესი არსებობს და დამტკიცებულია.
24.2. ყველა შენიშვნა, რომელიც იყო განხილული პროექტის ავტორებთან, მათი მხრიდან იყო მისაღები და გამოითქვა მოსაზრება, რომ ეს ტექნიკური (განსაკუთრებით სიები) ტექნიკური საკითხია, თუმცა საბოლოო გადმოგზავნილ ვარიანტში  ეს არ იყო ასახული ჩარჩო კანონის ტექსტურ ნაწილში, ხოლო სიები საერთოდ არ ერთო თან.

25. რაც შეეხება ნარკოპოლიტიკის ეროვნული პლატფორმის კანონპროექტით (ინიცირებულია პარლამენტში) გათვალისწინებული საკითხების შეჯერებული და სამსჯელო საკითხებს ვერ დავეთანხმებით  მოსაზრებას იმის თაობაზე, რომ იმპორტ-ექსპორტის უფლების სპეციალურ კონტროლს დაქვემდებერებულ ყველა ნივთიერების მიმართ გავრცელება პრობლემურია და დიდ სირთულეს წარმოშობს პრაქტიკაში ნარკოტიკული საშუალებების უკანონო გავრცელებასთან ბრძოლის კუთხით. თუ ნივთიერებათა წრის გაფართოება მოხდება, შესაძლებელი გახდება ისეთი ნივთიერებების იმპორტ-ექსპორტიც, რომლებიც სამკურნალო საშუალებად არ მიიჩნევა   ვერ დავეთანხმებით, გამომდინარე შემდეგი გარემოებებიდან:
25.1 საერთაშორისო კონვენციების მიხედვით, იმპორტ-ექსპორტის ნებართვას საჭიროებს კონვენციის სიებში შესული ნივთიერებები (არ არის გამიჯნული ნივთიერება(სუბსტანცია) და სამკურნალო საშუალება(ფარმაცევტული პროდუქტი;
25.2 არც ერთი კონვენციებს მიერთებული სახელმწიფო თავის საზღვარზე არ გაატარებს და არ გასცემს ნებართვას ექსპორტზე, თუ არ ექნება საქართველოს მხარის მიერ გაცემული ნებართვა იმპორტზე;
25.3 დღეს არსებული პრაქტიკით,  წინასწარი შეთანხმების დოკუმენტები იმპორტზე გაიცემა  საექსპორტო-საანალიზო, სასწავლო, სამეცნიერო კვლევითი  მიზნებისათვის საჭირო სპეციალურ კონტროლს დაქვემდებარებულ ნივთიერებებზე.
25.4  წინასწარი შეთანხმების დოკუმენტი გაიცემა (მთავრობის N304 დადგენილება) იმ პრეკურსორებზეც, რომლებით არ წარმოადგენენ სამკურნალო საშუალებას.
25.5 ყველაზე მთავარი კი ის არის, რომ საერთაშორისო კონვენციების მიხედვით კონტროლის მექანიზმის ერთ-ერთი რგოლია სპეციალურ კონტროლს დაქვემდებარებულ ნივთიერებების იმპორტ-ექსპორტზე გაცემული ნებართვა.

